Nafarroako Parlamentuko Mahaiak, 2009ko martxoaren 23an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitor Etxarri Pellejero jaunak aurkeztutako galdera, ondoko plan estrategikoen egoerari buruzkoa: Abeltzaintza Sektorearen Plan Estrategikoa, Elikagaien Kalitatearen eta Segurtasunaren Plan Estrategikoa eta Jatorrizko Deiturarako Mahastizaintzaren eta Ardogintzaren Sektorearen Plan Estrategikoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko martxoaren 23an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Aitor Etxarri Pellejerok, Legebiltzarreko Erregelamenduan xedatuaren babesean, honako galdera hau egin dio Nafarroako Gobernuari, idatziz erantzun diezaion:

Nafarroako Gobernuko Landa Garapeneko eta Ingurumeneko Departamentuak 2007-2011 legegintzaldian egin beharreko jardueren artean, honako plan estrategiko berriak aurreikusi dira: Abeltzaintza Sektorearen Plan Estrategikoa, Elikagaien Kalitatearen eta Segurtasunaren Plan Estrategikoa eta Nafarroako Jatorrizko Deiturako Mahastizaintzaren eta Ardogintzaren Sektorearen Plan Estrategikoa.

Hori dela-eta, hauxe jakin nahi dut:

1.- Zein da plan estrategiko horien guztien egungo egoera?

2.- Noizko aurreikusi da plan horietako bakoitza egitea?

Iruñean, 2009ko martxoaren 18an

Foru parlamentaria: Aitor Etxarri Pellejero

